REZIME RADA

Motiv u izboru teme za magistarsku radnju je evidentno loše stanje stijenskih kosina kada je u pitanju obezbjeđenje nužnih sigurnosnih uslova u toku njihove eksploatacije.

Narušeni sigurnosni uslovi u pogledu eksploatacije kosina u stijenskoj masi kod nas, a prije svega kosina koje su vezane za važnije saobraćajne rute, rezultat su loše odabranih i izvedenih geotehničkih mjera zaštite istih ili neadekvatnih mjera sanacije.

Ovim radom će se na izvjestan način dati doprinos boljem razumjevanju problema i otklanjanu uočenih nedostataka kada je u pitanju ovaj problem.

Različitost pojavnih oblika rješavanja inženjerskih građevinskih zadataka učinila je nužnim obimna i detaljna ispitivanja i analiziranja stijenske mase. Ispitivanja stijenske mase odnose se na njene geološke, fizičke, hemijske, mehaničke i druge osobine. Analize stijenske mase daju jasniju predstavu u pogledu ponašanja stijenske mase prije izvedenih geotehničkih radova na njoj ali i nakon inženjerskih zahvata u i na stijeni.

Jedan od inženjerskih problema u građevinarstvu jesu padine i kosine u stijenskoj masi.Analiza stijenske mase, tj. analiza stabilnosti, te mehanizam i kinematika gubitka mase na kosini kao konačnicu ima odabir tehničkog rješenja u inženjerskom zadatku, kojim trebaju neželjeni procesi da se spriječe.

Očigledno je da će sve ove provedene analize omogućiti dolazak do optimalnog riješenja bez obzira da li se radi o sanaciji ili mjerama zaštite kosine.

Prikaz pojedinih analiza stijenske kosine odnosno pristupa određenim problemima, za date uslove stijenske mase, determinacija i deskripcija ključnih faktora za izbor optimalnog rješenja kao i uzajamna povezanost svakog od ključnih faktora unutar cjelokupne procedure, te način izbora optimalnog rješenja za konkretne primjere bit će dio ovog magistarskog rada.

Rješavanje problema diskontinualnosti stijenske mase nekada nije moguće, zbog same prirode prisutnosti tog problema, riješiti metodama sanacije. Tada se problem nestabilnosti pokušava rješiti minimiziranjem odnosno neutralisanjem u što većoj mjeri negativnog efekta te diskontinualnosti. Primjena mjera zaštite kosine u stijeni, kao dijela građevinskog objekta, predstavlja jedan od načina za realizaciju tog zadatka, koji se postavlja pred inženjera.

Za metode ispitivanja, kao i za obradu i analizu podataka odabrane su metode i pristupi koji omogućuju  sveoubuhvatan tretman konkretnih problema i omogućuju rješenja, diskusije i zaključke koji su prihvatljivi za praktičnu inženjersku aplikaciju.

Svako novo saznanje u ovoj oblasti može poslužiti ka ispravnom preduzimanju preventivnih mjera zaštite i omogućiti njihovo smanjenje.

Pored naučnog pristupa i naučnog doprinosa ovoj problematici, tema ima posebnu svoju težinu u pogledu praktične primjene, jer razbija dosadašnje klišee u pristupu, iz kojih su bili potpuno eliminisani inženjersko-ekspertni pristupi, a takva rješenja su uglavnom bila kratkoročna i puna manjkavosti u obezbjeđenju svog osnovnog zadatka – sigurnosti eksploatacije građevinskog objekta.

Također, ovim radom povećao bi se broj radova na ovu temu i mogao bi pružiti dobru polaznu osnovu za dalje istraživanje i dokumentovanje saznanja iz ove oblasti.

